
Mea e ‘tau o fai mo te auala ke 
palota i te 2026

Fakamautinoa ia koe ko oti ne fakamau ke 
palota, kae e tau mo koe o fakapatonu i ou 
fakamatalaga totino e sao katoa.
Ke palota i te Palota Lasi i te 2026, e ‘tau o fakamau tou igoa mai 
mua o te valuapo i te Aso Sa, po 25 o Oketopa. Ka se mafai o 
fakamau tou igoa io me fakafou ou fakamatalaga totino māfai ko 
kamata te palota i te Aso Gafua, po 26 o Oketopa.

E ‘tau o fakamau tou igoa māfai ko 18 ou tausaga io me matua atu, 
se sitiseni io me se tino nofo tumau o Niusila, mō te palota, kae ko 
oti ne nofo atu koe i Niusila mō se 12 masina io me e leva atu i se 
taimi o tou olaga.

Koe se tino nofo mau mo tulaga o faiga palota manafai koe e nofo 
i Niusila se taia i tulafono kae se manakogina ko koe ke tiaki te 
fenua i loto i se vaitau fakapatino.

Fakamau tou igoa, toe onoono fakalei io me 
fakafou ou fakamatalaga totino i te neti

A te fakamauga o tou igoa e sē se mea telā e fai fakatasi fua ne 
koe. E ‘tau o fakafou faeloa te po masina e fakamau ei tou igoa 
ko te mea ke toka koe o palota.

E faigofie ke fakamau tou igoa, onoono fakalei io me fakafou ou 
fakamatalaga totino i te vote.nz mai te fakaaogaga o tou pepa 
fakateletele mai Niusila, se tusifolau Niusila io me se RealMe ke 
fakatalitonu aka ei me ko koe eiloa tenā.

E mafai foki ne koe o: 
•	 Telefoni ki te 0800 36 76 56 ke fakamolemole atu ki te pepa 

fakamau igoa, io me
•	 Avatu se meseti o tou igoa mo tou koga nofo ki te 3676 ke lafo 

atu te pepa fakamau igoa i te meli.

Tau EasyVote card

Kafai e fakamau tou igoa mai mua o te Aso Sa, po 4 o Oketopa, ka 
lafo atu tau EasyVote card.

Kafai ko oti ne tuku mai ne koe ki a matou tau meli-iti, ka maua ne 
koe tau EasyVote card i te meli. 

Kafai e maua fua ne matou tau pokisi meli, ka maua ne koe i te 
pokisi meli. 

Kafai e aofia koe i te fakasologa o tino e se faka‘pa olotou igoa, ka 
lafo atu tau pepa palota i te meli.

Ka fai ne tau EasyVote card ke sili atu te vave mo te faigofie 
o tau palota.

Koi mafai eiloa o palota koe e aunoa mo te card tenā, kae e mafai 
o tai leva atu te faiga o tau palota i koga palota. 

Kafai e fakamau tou igoa mai tua o te Aso Sa, po 4 o Oketopa 
kae mai mua foki o te valuapo i te Aso Sa, po 25 o Oketopa, ka se 
mafai o maua ne koe tau EasyVote card. 

Taimi mo te koga ke palota

E se ‘tau o fakatali koe ki te aso palota.

Te palota e kamata:Asogafua po 26 o Oketopa

Ka pono te faiga palota:7 i te afiafi o te aso palota, Aso Sa po 
7 o Novema

E ‘tala a koga palota mai te Asogafua po 26 o Oketopa ki te Aso 
Ono po 7 o Novema. 

E mafai o maua ne koe a fakamatalaga e uiga ki koga palota e 
aofia i ei a aso mo itula ko ‘tala ei latou, i tevote.nz io me mai te 
telefoni atu ki te 0800 36 76 56. 

I te aso palota, Aso Ono po 7 o Novema, ka ‘tala a koga palota 
katoa mai te 9 i te taeao ki te 7 i te afiafi. 

Fakamatalaga fesoasoani 
ke iloa ne koe o palota i 
te Palota Lasi i te 2026

vote.nz

Kafai e manakogina 
ne koe ne nisi 
fakamatalaga?

•	 Fano ki te vote.nz
•	 Telefoni ki te napa  

0800 36 76 56

Fakamatalaga e uiga ki te fakamaugā igoa 
mo te palota e maua foki i nisi ‘gana mo 
nisi fakatokaga i te vote.nz

Fakailoa atu a te fakamatalaga tenei ki ou 
kāiga mo taugasoa kae fesoasoani atu ke 
toka latou o palota. 

2026 PALOTA LASI



Auala ke palota

Pukepuke mai tau EasyVote card

Fano mo tau EasyVote card io me ko te pepa palota 
me ka fakafaigofie aka ei te faiga o tau palota 

Kafai ne maua ne koe tau EasyVote card i te meli-iti, 
e mafai o aumai tau telefoni ke fakaasi mai i ei ki a 
matou tau card. 

Kafai e ‘lei atu ki a koe, e mafai ne ko o ‘kopi mai i 
te neti, print ne koe ki se pepa, io me puke se ata o 
tau card i tau telefoni a koi tuai o fanatu koe ki te 
koga palota. 

E maua i tau EasyVote card ou fakamatalaga totino, 
kae e mafai fua o fakaaoga ne koe tokotasi.

Koi mafai eiloa o palota koe māfai e puli tau EasyVote card i te taimi e 
fanatu koe o palota.

Ka isi se tino i te koga palota ke fesoasoani 
atu ki a koe

Ka fakaasi atu ne tino galue mō te palota i tou koga palota a mea e ‘tau 
o fai mo te koga ke fano koe ki ei.

Palota i te palota lasi

I te palota lasi, e maua ne koe a avanoaga e lua ke palota – te palota ki 
se potukau mo te palota ki se tino.

Tau palota ki se potukau
A tau palota ki se potukau ko te potukau fakapolitiki e manako koe o 
‘lago atu ki ei.

E faka‘na malosi eiloa a te palota tenei ki te aofaki o nofoga e maua 
ne potukau fakapolitiki takitasi i te Palamene. A potukau kolā e uke 
atu olotou sui i te lotou potukau palota ka uke atu olotou nofoga 
i te Palamene.

E mafai o filifili ne koe mai te fakasologa foki tenā o potukau fakapolitiki 
me e ‘lago atu koe ki te potukau masani io me ko te potukau Māori.

I tau pepa palota, ke fakamailoga a te igoa o te potukau fakapolitiki e 
‘lago atu koe ki ei.

Tino e palota koe ki ei
A te tino e palota koe ki ei se filifiliga o te tino e manako koe ke fai mo 
sui o te Palamene (MP) i te kogā koga e nofo koe i ei.

Kafai ne fillifili aka ne koe ke aofia i te kau Māori, ka palota koe ki se 
tino ne tuku tena igoa ke sui ne ia te kau Māori.

Kafai ne filifili aka ne koe ke aofia i te potukau masani, ka palota koe ki 
se tino ne tuku tena igoa ke sui ne ia te potukau masani.

I tau pepa palota, fakamailoga te igoa o te tino e manako malosi koe ke 
sui ne ia te kogā koga e nofo koe i ei. A te sui e uke a tino ne palota ki ei 
ka fai mo fai te otou sui MP.

Vaega tenei o  
palota o te potukau

Vaega foki tenei o 
nofoga i te Palamene

Tuku atu tau pepa palota i te 
pokisi palota ne fakatoka

Tenā te fakaotiga — ko oti koe ne palota!

E mata e isi se fakalavelave  
e se mafai ne koe o fano  
ki se koga palota?
Kafai e se mafai o fanatu koe ki se koga palota, kaāti ona ko koe e 
masaki, ko tō matua io me se katoatoa, e mafai o maua ne koe se 
fesoasoani ke fai tau palota.

Kafai e nofo atu koe i se fale tausi tino ma‘tua, a te Menetia i te 
Faigā Palota i te otou kogā koga ka fesokotaki atu ki fale tausi konā 
ke fakatoka a fesoasoani ki te faiga o palota.

Kafai e se mafai o fanatu koe ki se koga palota ona ko te mea e 
nofo atu koe i te fakaimasaki, e mafai o aumai ne sou taugasoa io 
me sou kāiga au pepa palota mai te Asogafua po 26 o Oketopa.

E mafai o maua ne koe a nisi fakamatalaga i te  vote.nz io me 
telefoni mai ki te 0800 36 76 56 ke sautala ki nisi mea e mafai o fai 
ne koe.

Palota mai tua atu o Niusila
Kafai e nofo atu koe i Aotearoa Niusila māfai ko 
kamata te palota i te Asogafua po 26 o Oketopa, 
e faigofie atu ke na fai tau palota a koi tuai o tiaki ne koe te fenua.

Kafai e fai tau palota mai i se isi fenua, e ‘tau o fakamau tou igoa 
mai mua o te valuapo o te Aso Sa po 25 o Oketopa (taimi NZ). 
E mafai o fakamau tou igoa me faka‘fou ou fakamatalaga totino i 
te vote.nz

E mafai o fai tau palota mai i se isi fenua mai te Aso Tolu po 21 
o Oketopa, ke oko ki te 7 i te afiafi o te Aso Ono, po 7 o Novema 
(taimi NZ).

A te ‘toe auala faigofie kae vave ke fai tau palota mai i se isi fenua 
ko te ‘kopi mai te neti mo te fakafonu o au pepa palota kae avaka i 
te vote.nz

Ka mafai foki o fai tau palota i se koga palota mai i se isi fenua. Ka 
mafai o maua se fakasologa o koga palota i nisi fenua i te vote.nz

Kafai e se lei ki a koe a fakatokaga konei, fakamolemole ke 
meli-iti mai ki te overseas@vote.nz io me telefoni mai ki 
te +64 9 909 4182 (e mafai o ‘togi tau telefoni tenā) mo se 
fesoasoani.

E manakogina ne koe se  
fesoasoani ke faitau io me  
fakamailoga au pepa palota?
E mafai ne se taugasoa, se kāiga, io me se tino galue i te koga 
palota o fesoasoani atu ki te faitauga io me ko te fakamailogaga o 
tau pepa palota. E mafai ne te tino tenā o:

•	 olo atu mo koe mai tua o te ‘pui palota

•	 faitau atu a pati mo fakamatalaga i te pepa palota

•	 fakamailoga tau pepa palota māfai e fakamolemole atu koe ki 
a latou.

E se mafai o fai atu ne latou te tino ke palota koe ki ei. 

Kafai koe e ‘kivi, io me se na lō ko ‘kite io me se katoatoa koe 
telā ko se mafai ne koe o fakamailoga tau pepa palota e aunoa 
mo se fesoasoani, e mafai o fai tau palota mai te fakaaogaga o te 
fakatokaga fesoasoani i te telefoni.

E tau o fakamau tou igoa ke fakaaoga te fakatokaga fesoasoani 
tenei. E mafai o fakamau tou igoa mai te po 5 o Oketopa e auala 
i te telefoni atu ki te  0800 028 028 kae filifili aka te napa 1 ke 
fakamau tou igoa io me meli-iti ki te dictation@vote.nz

Asi ki te vote.nz ke maua a nisi fakamatalaga e uiga ki te 
fakatokaga ote vaega fesoasoani tenei.


